
VII. PARAGRAF

Paragraf yaiku karangan kang dumadi uakra utawa kumpuling ukara. Ukara siji lan sijine iku ora pisah ana sesambungane lan ngemot gagasan kang dadi underaning karan.

Saben tuwuh gagasan kudu katulis ing paragraf anyar, sarta saben paragraf anyar, katulis ing garis anyar nglojok 2 utawa 3 cm. 

Saben paragraf iku ndarbeni:


	lajering gagasan	(pikiran utama)

	panerang gagasan	(pikiran penjelas)

	lajering ukara	(kalimat utama)

	panerang ukara (kalimat penjelas)


- Lajering gagasan iku kang dadi jiwaning saben ukara ing paragraf.

- Panerang gagasan mujudake gagasan kang aweh katerangan lajering gagasan.

- Lajering ukara iku ukara kang ngemot lajering gagasan.

- Panerang ukara iku kang ngemot ketrangan gagasan.

Lumrahe lajering ukara iku dumunung ing wiwitaning paragraf. Nanging uga bisa klakon dumunung ing tengah utawa pungkasaning paragraf. Lan ana kala mangsane paragraf iku tanpa lajering ukara, nanging lajering gagasan mesthi ana.



TEMA

Tema (topik) iku gagasan kang dadi tali jiwaning ukara ing sajroning karangan. Kang supaya karangan iku bisa mranani.

Dene tema mono tebane nganmbra-ambra, miliha kang cekak aos, mentes.

